
D E K R È   E G Z E K I T I F 
 

ANILASYON DEKRÈ EGZEKITIF ANVAN YO  

 

ALÒSKE, dapre Dekrè Egzekitif Nimewo 2, ki te pibliye nan dat 1ye janvye 2011, yo te fè lòt 
revizyon Dekrè Egzekitif ak amannman sa yo ki anvigè apati dat sa a; 

 
ALÒSKE, pandan pwosesis revizyon sa a, yo te detèmine sèten Dekrè Egzekitif pa nesesè, pase mòd, 

oswa pa ta dwe kontinye, jan sa detaye anba la a; epi 
 
ALÒSKE, Ko-Prezidan Komisyon Depans ak Efikasite Gouvènman (Spending and Government 

Efficiency – “SAGE”), yo kreye dapre Dekrè Egzekitif Nimewo 4, ki te pibliye nan dat 5 janvye 2011, pou 
sèvi objektif rediksyon gouvènman Eta New York a 20 pousan, te revize epi te rekòmande pou Dekrè 
Egzekitif sa yo sispann; 

 
KOUNYE A, KIDONK, Mwen, Andrew M. Cuomo, Gouvènè Eta New York, akòz otorite mwen 

genyen anba Konstitisyon ak lwa Eta New York, apre konsiderasyon, deliberasyon ak revizyon, mwen egzije 
pou Dekrè Egzekitif sa yo Gouvènè anvan yo te pibliye yo, abwoje, anile, ak revoke avèk tout sa ki endike 
ladan yo.  
 
 Dekrè Egzekitif Gouvènè David A. Paterson 

 
ALÒSKE, Konsèy Planifikasyon Enèji Eta (State Energy Planning Board) te kreye dapre Dekrè 

Egzekitif Nimewo 2, ki te pibliye nan dat 90 avril 2008, t satisfè misyon li, epi te pibliye yon Plan detaye 
Enèji Eta nan mwa desanm 2009; epitou alòske yo te kreye yon nouvo Konsèy Planifikasyon Enèji dapre 
chapit 433 lwa 2009 yo pou adopte yon nouvo Plan Enèji Eta a nan dat 15 mas 2013 oswa anvan dat sa a.    

 
KOUNYE A, KIDONK, Dekrè Egzekitif Nimewo 2, ki te pibliye 9 avril 2008 (Ki te kreye yon 

Konsèy Planifikasyon Enèji Eta epi ki te Otorize Kreyasyon ak Egzekisyon yon Plan Enèji Eta), abwoje. 
 
ALÒSKE, yo te deziyen Enspektè Jeneral Ellen Biben pou etidye, egzamine, mennen ankèt, epi 

revize jesyon ak afè Komisyon Waterfront Pò New York (Waterfront Commission of New York Harbor); 
 
KOUNYE A, KIDONK, Dekrè Egzekitif Nimewo 5, ki te pibliye 27 me 2008 (Deziyasyon yon 

Manm Komisyon pou Etidye, Egzamine, Mennen Ankèt, epi Revize Kontwòl ak Afè Komisyon Waterfront 
Pò New York) abwoje.   

ALÒSKE, tout ajans Eta yo te fè demann kòmantè piblik ak revizyon règleman yo yon fason ki 
konfòm avèk Pwogram Revizyon Kontwòl ak Refòm (Regulatory Review and Reform Program) ki kreye 
dapre Dekrè Egzekitif Nimewo 25; epi alòske Komisyon SAGE pral revize rekòmandasyon sa yo yon fason 
ki konfòm avèk objektif pou kreye yon gouvènman eta ki gen plis rannman ak pèfòmans; 

 
KOUNYE A, KIDONK, Dekrè Egzekitif Nimewo 25, ki te pibliye 6 out 2009 (ki te kreye yon 

Pwogram Revizyon Kontwòl ak Refòm); abwoje. 
 
ALÒSKE, Dekrè Egzekitif Nimewo 27 ki otorize New York City Off-Track Betting Corporation 

(“NYC OTB”) pou fè yon petisyon anba dispozisyon lwa Etazini pou konpozisyon oswa ajisteman dèt 
minisipal; epi alòske NYC OTB te fè petisyon an;  

 
KOUNYE A, KIDONK, Dekrè Egzekitif Nimewo 27, ki te pibliye 1ye septanm 2009 (Otorizasyon 

Off-Track Betting Corporation Vil New York pou Fè Petisyon Anba Dispozisyon Lwa Etazini pou 
Konpozisyon oswa Ajisteman Dèt Minisipal); abwoje. 

 
ALÒSKE , Dekrè Egzekitif Nimewo 44 ki prevwa re-afektasyon otorizasyon pou Obligasyon Sant 

Zòn Redrèsman (Recovery Zone Facility Bond – “RZFB”) nan Empire State Development Corporation ki pa 
itilize anvan dat 1ye janvye 2011 ki obligatwa sou plan federal, lè yo te dwe pibliye tout RZFB yo;  

 
KOUNYE A, KIDONK, Dekrè Egzekitif Nimewo 44, ki te pibliye 17 desanm 2010 (ki te mande Re-

afektasyon Alokasyon Obligasyon yo Te Deside Anile pou Sant Zòn Redrèsman); abwoje. 
 
Dekrè Egzekitif Gouvènè Eliot L. Spitzer 
 
ALÒSKE, Dekrè Egzekitif Nimewo 8, Kreyasyon MWBE Executive Leadership Council ak MWBE 

Corporate Roundtable ranplase dapre Dekrè Egzekitif 8, ki te pibliye nan dat 17 fevriye 2011, Kreyasyon yon 
Gwoup Travay pou Elimine Baryè nan Patisipasyon Antrepriz Komèsyal Minoritè ak Antrepriz Komèsyal 
Fanm yo nan Kontra Eta a; 

 
KOUNYE A, KIDONK, Dekrè Egzekitif Nimewo 8, ki te pibliye 18 fevriye 2007 (ki te kreye 

MWBE Executive Leadership Council ak MWBE Corporate Roundtable); abwoje. 
 
ALÒSKE, Children’s Cabinet Gouvènè yo te kreye dapre Dekrè Egzekitif Nimewo 16, te fini travay 

li jan sa endike nan Dekrè Egzekitif la;  
 
KOUNYE A, KIDONK, Dekrè Egzekitif Nimewo 16, ki te pibliye 12 jen 2007 (ki te kreye 

Children’s Cabinet Gouvènè a); abwoje. 
 

ALÒSKE, Smart Growth Cabinet Gouvènè a (“Cabinet”) ki te kreye dapre Dekrè Egzekitif Nimewo 
20, te ranpli misyon li lè li te rekòmande machaswiv efikas pou entwodui prensip "kwasans entèlijan" nan 
politik Eta a; epitou alòske, avèk rekòmandasyon Cabinet, yo te adopte Lwa sou Politik Enfrastrikti pou 
Kwasans Entèlijan Eta (State Smart Growth Public Infrastructure Policy Act) a an lwa sou fòm chapit 433 
lwa 2010 yo, pou ankouraje "kwasans entèlijan";   

 
KOUNYE A, KIDONK, Dekrè Egzekitif Nimewo 20, ki te pibliye 4 desanm 2007 (ki te kreye Smart 

Growth Cabinet Gouvènè a), abwoje. 
 
Dekrè Egzekitif Gouvènè George E. Pataki 
 
ALÒSKE, sèvis Komisyon Gouvènman pou mennen ankèt sou Byen Viktim Olokos yo 

(Governmental Commission to Investigate the Recovery of Holocaust Victims’ Assets), yo te kreye dapre 
Dekrè Egzekitif Nimewo 50, Biwo K ap Travay sou Reklamasyon Olokos (Holocaust Claims Processing 
Office) ki kreye nan ane 1997 nan Depatman Labank (Banking Department); 

 
KOUNYE A, KIDONK, Dekrè Egzekitif Nimewo 50, ki te pibliye 1ye oktòb 1996 (Ki te kreye yon 

Komisyon Gouvènman pou Mennen Ankèt sou Byen Viktim Olokos yo); abwoje 
 
Dekrè Egzekitif Gouvènè Mario M. Cuomo 

 
ALÒSKE, fonksyon ak responsablite Direktè Lajistis Kriminèl Eta te konn fè lontan, jan sa detèmine 

nan Dekrè Egzekitif Nimewo 2, kounye a se Sekretè Adjwen pou Sekirite Piblik k ap fè fonksyon ak 
responsablite sa yo; 

 
KOUNYE A, KIDONK, Dekrè Egzekitif Nimewo 2, ki te pibliye 11 janvye 1983 (Ki te Kreye 

pozisyon Direktè Lajistis Kriminèl Eta a), abwoje. 

 ANSWIT MWEN ÒDONE, avèk eksepsyon Dekrè Egzekitif ki revoke dapre dekrè sa a, pou tout 
Dekrè Egzekitif yo kontinye dapre Dekrè Egzekitif Nimewo 2, ki te pibliye 1ye janvye 2011, dwe kontinye 
epi rete anvigè jouk lè li abwoje, ranplase oswa modifye. 

 
 

F È T anba siyati mwen ak So Prive Eta a nan Vil 

Albany, dezyèm jou mwa mas ane de 

mil onz.   

 

 

 

GOUVÈNÈ A 

 

 

Sekretè Gouvènè a 

 
 


